   
[image: image2.jpg]



REPUBLIKA E SHQIPERISE
KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS SË PARTISË POPULLORE PËR RISHIKIMIN E VENDIMIT TË KQZ-SË, NR.196, DATË 19.04.2013 “PËR REGJISTRIMIN SI SUBJEKT ZGJEDHOR I “PARTIA ALEANCA POPULLORE”, PËR ZGJEDHJET PËR KUVENDIN TË DATËS 23.06.2013”
Komisioni Qendror i Zgjedhjeve, në mbledhjen e tij të datës 03.04.2013, me pjesëmarrjen e:

Lefterije
LLESHI (LUZI)-

Kryetare

Hysen 

OSMANAJ-


Anëtar

Klement 
ZGURI-


Anëtar
Vera

SHTJEFNI-


Anëtare

shqyrtoi çështjen me:

OBJEKT:
Për shqyrtimin e kërkesës së Partisë Aleanca Popullore për rishikimin e vendimit të KQZ-së nr.196, datë 19.04.2013 “Për regjistrimin si subjekt zgjedhor i “Partia Aleanca Popullore”, për zgjedhjet për Kuvendin të datës 23.06.2013”.

BAZA LIGJORE:
Neni 23 pika 1, germa a, neni 64, i Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 121 i Kodit të Procedurave Administrative.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve;
V E R E N:

Partia Aleanca Popullore më datë 29.04.2013, ka paraqitur në KQZ një kërkesë nëpërmjet të cilës kërkon të rishikohet vendimi i KQZ-së nr.2196, datë 19.04.2013 “Për regjistrimin si subjekt zgjedhor i “Partia Aleanca Popullore”, për zgjedhjet për Kuvendin të datës 23.06.2013”, për sa i përket emrit të kryetarit të partisë. Bashkëlidhur kërkesës Partia Aleanca Popullore ka depozituar vendimin e Gjykatës së Rrethit Gjyqësor Tiranë, nëpërmjet të cilit, është miratuar ndryshimi i emrit të kryetarit të partisë, nga z. Fatjon Softa në z. Artur Dojaka,  vendim i cili ka hyrë në fuqi dhe ka marrë formë të prerë më datë 27.04.2013.

Komisioni Qendror i Zgjedhjeve në mbledhjen e datës 30.04.2013 mori në shqyrtim kërkesën e Partisë Aleanca Popullore dhe konstaton se:

KQZ me vendimin nr. 296, datë 19.04.2013 “Për regjistrimin si subjekt zgjedhor i “Partia Aleanca Popullore”, për zgjedhjet për Kuvendin të datës 23.06.2013” ka vendosur regjistrimin e Partisë Aleanca Popullore me Kryetar Z.Fatjon Softa, dhe shkronja nistore “AP” si subjekt zgjedhor për zgjedhjet për Kuvendin 2013.

Vendimi i sipërcituar është marrë në përputhje me kërkesën e Partisë Aleanca Popullore dhe vërtetimin e Gjykatës së Rrethit Gjyqësor Tiranë.

Në bazë të kërkesës së depozituar nga Partia Aleanca Popullore dhe dokumentacionit bashkëlidhur rezulton se kjo parti ka paraqitur në gjykatë kërkesën për të ndryshuar Kryetarin e Partisë pasi Z. Fatjon Softa kryetari në detyrë ka dhënë dorëheqjen.

Gjykata ka shqyrtuar kërkesën dhe me vendimin nr. 3816, datë 11.04.2013 ka vendosur të pranojë kërkesën e Partisë Aleanca Popullore dhe ka miratuar ndryshimin e kryetarit, vendim  i cili  ka marrë formë të prerë më datë 26.04.2013. Data e hyrjes në fuqi të vendimit të gjykatës është jashtë afatit të përcaktuar në nenet 64, 65 të Kodit Zgjedhor për regjistrimin e  subjekteve zgjedhore për zgjedhjet për Kuvendin 2013
Më datë 30.04.2013 Partia Aleanca Popullore ka depozituar me shkresën nr. 3780/1 kërkesë për depozitim dokumentacioni për shqyrtimin administrativë në lidhje me kërkesën për ndryshimin e e emrit të kryetarit. Nga verfikimi i dokumentacionit të depozituar  rezulton se vendimi i kryesisë së partisë Aleanca Popullore dhe autorizimi i kryetarit të partisë z. Fatjon Softa nuk i shërbejnë këtij  shqyrtimi administrativë. 

Në bazë të nenit 64 të Kodit Zgjedhor afatet, kriteret dhe elementen e nevojshme per regjistrimin e partisë politike si subjekt zgjedhor, përcaktohen mbi bazën e vertetimit të Gjykatës së Rrethit Gjyqësor Tiranë. 
Nisur nga fakti se ndryshimi i emrit të kryetarit të Partisë Aleanca Popullore eshte ndryshuar dhe vendimi i gjykatës së Rrethit Gjyqësor Tiranë në lidhej me këtë ka marrë formë të prere, kërkesa është e bazuar dhe duhet të pranohet

PËR KËTO ARSYE:

Mbështetur në nenin 23 pika 1, germa a, nenin 64 i Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 121 i Kodit të Procedurave Administrative
V E N D O S I:
1. Pranimin e kërkesës të Partisë Aleanca Popullore për ndryshimin e emrit të kryetarit nga z. Fatjon Softa në z. Artur Dojaka .
Ky vendim hyn në fuqi menjëherë.
Lefterije

LLESHI (LUZI)-


Kryetare

Hysen 

OSMANAJ-



Anëtar

Klement 

ZGURI-



Anëtar
Vera


SHTJEFNI-



Anëtare

